
W Ubertragungen in andere Mundarten oder von der Schrift-

M Dieser Text ist nach dem Urheberrechtsgesetz vom 1. Juli

rechtlichen Bestimmungen sind strafbar.

geschrieben werden musste. » Rudolf Joho

Einfihrung

Das vorliegende weihnachiliche Spiel ist fir sehr einfache Buh-
nenverhdlinisse gedacht. Am besten eignet sich dafir eine Stil-
bihne. Da wo es mdglich ist, kann mit verschiedenfarbigen Vor-
hangen gearbeitet werden. Die Andeutung der Schauplatze kann
mit einigen wenigen Mobelsticken geschehen, die sich leicht und
schnell auswechseln lassen. Die Pausen zwischen den einzelnen
Bildern sollen moglichst kurz sein. (Sie lassen sich unter Umstan-
den auch durch entsprechend gewdhlte Ueberleitungsmusik fol-
len. Diese muss aber geschmackvoll und passend sein.)

Im Ubrigen sei die dussere Gestaltung des Spiels den Einfallen
des Spielleiters Uberlassen. Man vermeide aber eine allzu grosse
Aufmachung. Das Sticklein soll hauptséchlich durch die gute
Darstellung der verschiedenen Personen wirken.

Personen:

Karl Gruber, ein junger Mann
der Direktor einer Sirafanstalt
Koch, Wirt zum ,,Mueshafe
dessen Frau

Dr. Zimmermann, Grubers Freund
Ernst Norgliger

dessen Frau

Gustav und Hermann, die Sohne
Elsbeth, die Tochter

die Grossmutter

ein Polizeikorporal

der Polizeikommissar




Kurze Beschireibung der Personen:

Karl Gruber, ein junger Mann von ungeféhr 33 Jahren. Nicht
schlecht gekleidet, jedoch sind ihm seine Kleider zu weit. Sieht
etwas verhdrmt aus. Ein wenig menschenscheu. Tragt im 1., 2.
und 3. Bild leichten Herbstmantel .

Der Herr Direktor. Ristiger Sechziger. Streng, jedoch gerecht.

Koch, Wirt und dessen Frau. Biedere Leute einer Arbeiterwirt-
schaft. Einfach und sauber.

Dr. Zimmermann. Ein junger Mann, gut gekleidet. Ungeféhr in
demselben Alter wie Gruber. Ein sehr aufrichtiger und guter
Mensch ohne falschen Stolz.

Ernst Nérgliger. Vorurteilsvoller, misstravischer Familienvater, der
seinem Namen alle Ehre macht.

Seine Frau. Der Puffer in der Familie, neutralisiert alle Spannun-
gen und leidet unter dem Charakter des Mannes.

Sohne und Tochter. Die Séhne zwei lustige Jinglinge von unge-
fahr 177—18 Jahren, die Tochter etwas dlfer.

Die Grossmutter. Eine ruhige Siebzigerin. Stille Betrachterin.

Ein Polizeikorporal. Erscheint in Zivil. Von militérischem Auftre-
ten. Streng aber nicht roh.

Der Polizeikommissér. Ein Mann in den besten Jahren. Absolut
ruhig und besonnen, der den zu Verhérenden standig scharf be-
obachtet. Markantes Gesicht.

1. Bild

(Vor der Strafanstalt. Der Schauplatz kann entweder durch ein Tor,
das leicht entfernt werden kann, durch eine breite Oeffnung im
Mittelvorhang, die durch ein Versatzstiick abgedeckt ist, oder auch
nur mit einer Aufschrift «Strafanstalt» angedeutet werden. — Ein
Tor &ffnet sich. Der Direktor lasst Karl Gruber austreten, der einen
Handkoffer tragt. Gruber steht ausserhalb des Tores, wahrend der
Direktor darin stehen bleibt.)

Gruber: Das isch dirakt en Ehr, Herr Dirdikter, dass dihr no
salber mit mer a ds Tor chomet.

Direktor: So, haha ...
Gruber: Vor drei Monet isch es fir mi ufgange!

Direktor: Ja, i gseh’s lieber, wenn das Tor vom alte Schloss
ufgeit fUr einen usezlah, statt der anderwdg. Sie sy ja gly
verby gsi, die drei Monet uf em Schlossbarg ...

Gruber: | weiss nid, Herr Dirdkter. Bis jitz het's mi dinkt ja,
und undereinisch han i Harzchlopfe. — Wieder da use, zu
de réchte LOt, woni doch geng derndbe trappen und mer
vorchume wie ne Hund im ene Cheigelries. — Wieder da
use, i die sogenannti Gsellschaft ...

Direktor: Nid eso, Kari Grueberl — Euji Straf isch jitz ver-
buesst, das isch hinder ech. — Lueget, die Pure da i der
Gaget, die sadgen albe: Was hinderen isch, isch gmdahijt.

Gruber: Ja, scho, das isch ehnder gseit weder ...

Direktor: Luegel, i weiss, es isch nid liecht, wieder en
Aschluss z'finde. Aber wenn dr weit, wenn’s ech dranne
glagen isch, und es ech darnscht isch, was der mer ver-
sproche heit, de isch scho viel gmacht, scho fasch alles
gwunne. Uf ke Fall dérft er mit ere Verbitterung zu de Lite
zrigg. Im Grund choénnet dr niemer verantwortlech mache.

Gruber: D'Gseiz ..




Direktor: sy Ménschewarch und choénne halt nid uf die
lysischte Gfihlsregunge von einzelne Ménsche Rucksicht
nah. Sie sy wie d'Richtschnuer vomene Zimmerma: was drun-
der virelvegt, das hout der Zimmerma ab, unbekiimmeret,
gdab jitz d& Bitz wo vireluegt grad us ganz schon zeichnetem
Holz isch.

Gruber: Mhm!

Direktor: Aber lueget, wenn dr ech Mieh gédbet, wenn dr
neu weit afah und serids, de vergasset dr mangs. D'Zyt hei-
let besser weder ménge Dokter . .

Gruber: | weiss nid ...

Direktor: Wohl. — Hatt i nid alle Grund, gadge d’Ménsche
misstrouisch und ghassig z'sy? Mit was fir Elemént — gue-
ten und strube — han i's doch i dene zwdnzg Jahr, woni
hie bi, scho z'tie gha! Wie méngen isch mit Verspréchunge
vo hie furt — und leider wieder umecho! Wie mdngisch han
i gmeint, i heig einen ut ene guete Wag bracht, wie man-
gisch han i's mUessen erfahre, dass alles fir nit gsi isch? —
Dihr gseht, i hatt doch weiss Gott alle Grund, gége d'Mén-
sche verbitteret z'sy dur alli die Enftischunge dire. — Aber
der Glouben a ds Guete darf men eifach nie verliire, a ds
Guete, wo i jedem Monsch inne steckt ...

Gruber: Ja,esisch...

Direktor: Bim einten isch ds Gueten obe druffe, bim anderen
dbe versteckt und verkimmeret; aber es isch bi jedem da, o
bi euch ...

Gruber: (treuherzig) Herr Dirdkter, dir syt fasch wie ne guete
Vater!

Direktor: (lachend) Ja, und amene guete Vater luegt e Suhn
nume Freud z'mache. Verstandet dr mi?

Gruber: Ja, Herr Dirakter!

Direktor: Und no eis: Dihr wiisset, dass men im allgemeine
seit, war einisch 6ppis uf em Charbholz heig und gsésse syg,
da ward riuckfallig. Das stimmt de uf ke Falll A das dérfet
dr gar nie sinne. Danket doch — grad dihr — eine, wo sech
dawag gstellt het! ;

Gruber: | will mer alli Mieh gdh, Herr Dirdkter . . .

Direktor: Ihoffe’s. — Wo hi ganget der jitz also?
Gruber: Uf Barn!

Direktor: Heit dr ech no nid chénnen entschliessen uf Briigg-
stadt zu der Muetter z'gah?

Gruber: Nei — jitz chénnt i nid grad gah. | weiss nid — i
schame mi eifach vor der Muetter.

Direktor: Ja nu, da wott i nech nid dry rede. — Aber z'Bérn
ganget de an es rachis Ort, vergasset nid, ech sofort az'mél-
de, ganget sofort uf Arbeit us, uf em Bruef, wenn miglech;
ganget uf ds Arbeitsami, uf e KV oder zumene seriése
Gschaftsma wo dr kennet. Und wenn es 6ppen amenen Ort
sott hapere vo wage hie, so litet mer a, i will de die Sach
scho yrénke!

Gruber: Ja, das machen il
Direktor: Also uf e Drizug ganget dr de?

Gruber: Nei — i loufen uf Mooswyl beren und fahre mit dr
andere Linie. — Der Zug geit dert am Vieri ...

Direktor: Nu ja, dir heit récht, z'Schlossbérg stygt me nid
gdrn y; i begryffen ech. — Zyt heit dr ja gnue. — So, und
das da isch de vo mir pérsénlech ... (gibt ihm zwei Schachteln
Zigaretten)

Gruber: Zigarette, Herr Dirgkter? — Merci vielmal!

Direktor: (gibt ihm einen Klaps auf die Schulter) So, Kari Grue-
ber, und jitze der Chopf uf und neu agfange! Es hei scho
ganz anderi vornen agfangen weder dihr, und es isch guet
cho. Neu derhinder, suber und ehrlech, o wenn es nid grad
ring geit. — Ddnket dra, was dr mer versproche heit . . .

Gruber: Ja, uf Wiederluege, Herr Dirdkier ...

Direktor: Saget das nid! — Mir darf me das nid sége,
sUsch muess i nech zur Antwort g&h: i hoffe’s nid! — Und
grad euch hoffen i nie meh z'gseh, wenigschiens nid under
dam Tor hie. Grad uf euem Versprache han i viel. | weiss,
dihr heit mer evers Wort géh als Ma; vo Ma zu Ma, das
heisst: under allnen Umsténde dranne feschthalte. Vergésset
mi und der Schlossbérg. Und wenn mer is nimme gseh hie,
de isch alles récht, de machet der amene Vater e Freud: e

grossi Freud als e gfreute Suhn. Danket dra, grad eso uf
Wiehnachte. — Vergasset euji Muetter nid, sie wartet uf ech!
— Und jitz, adieu, He rr Grueber!

Gruber: | danke, Herr Dirakter — adieu!
(Der Direktor sfreckt ihm seine Hand entgegen. Kraftiger Hande-
druck. Gruber besieht erstaunt die Zigaretten, steckt sie in die
Manteltasche, nimmt den Handkoffer und geht ab.)

Vorhang

2. Bild

(Einfache Arbeiterwirtschaft. Ein Kleiderstander, an dem Zeitungen
in Haltern héngen, zwei ungedeckte Wirtshaustische mit Eisen-
fussen und einfache Stithle markieren das Milieu. Auf einem Tisch
liegt ein Stoss Tageszeitungen. Nach dem Oeffnen des Vorhanges
reisst Frau Koch einen Zettel von einem Wandkalender.)

Frau K: Scho wieder e Tag weniger! Gott sei Dank, der 24.
Chrischtmonet — heiligen Abe!

Koch: Abe! — am Morge!

Frau K: He, mi seit doch em ganze Tag eso. Derzue isch es no
dr einzig Abe, wo mer einisch nid miessen offe ha!

Koch: Ja, das weiss men afe, dass am heiligen Abe der ,,Mues-
hafe" zue het! | bi gwiss o froh; nachhar geit ja de der Rum-
mel wieder los ...

Frau K: Was isch das fur ne Bygete Zytige?
Koch: Die het vori e Bueb bracht fiir e Herr Grueber.

Frau K: Was da es tags Offerte schrybt! | ha gmeint i der
hittige Zyt gumpi eim d'Stelle nume so a .

Koch: Ja me chénnt meine! Oeppis guggers stimmt da nid!
Eso ne junge Ma ...

Frau K:Ja, u de no so ne nattel — Aber mdngisch isch er eso
kurlig. | weiss nid ...

Koch: Es wird ihm dank éppe drackig gange sy. — Es wird
mi grad gar nit verwungere, we dd i der letschte Zyt gsiebeti
Luft ygschnuufet hatt. Eso einen isch im Grund en arme
Toifel, wo si angers gwohnt isch. Das gseht me dém doch
a, dass da us emene angere Milieu chunnt. D& passt doch
gar nid da hare ..

Frau K: So, warum nid?

Koch: Es macht doch Gattig, es syg dpper Bessers; nid grad

es HerresUhnli ... wenn es eso einen Uberstocklet, de het er
nut z'lache ... u de dass er all Tag nache zahlt, das heisst
doch nume, dass er wott liber sy u cha abhoue, wenn’s ihm
passt ...

Frau K: E, es isch halt villicht sy Art, u mir sy deckt. — Hesch
di nid g'achtet, wiener oftouet isch, woner da het es paar
Tag choénne gah ushalfe? (Gruber tritt ein.)

Gruber: Guete Tag mitenand!

Frau K: Guete Tag, Herr Grueber!

Koch: Syt dr scho wieder ume, isch nit gsi?
Gruber: Stelle besetzt.

Frau K: Ja, das isch e Sach! — Hie isch de no ne Bygete Zy-
tige! Es het se vori e Bueb bracht!

Gruber: Merci. — Es isch doch niemer im hindere Stubli?
Frau K: Hattet dr yne wolle?

Gruber: Aebe ja!

Frau K: | ha my Wésch zum Glette dinne. U de isch no nid
ufgruumt.

Koch: Heit dr 6ppis unger vier Ouge z'rede?

Gruber: Aebe hatti... | erwarten e Frind; der Dokter Zim-
merma ..

Frau K: | hai der Chuchi z'tie ...

Koch: Un i muess no zum Metzger u zum Coiffeur. Um die Zyt
chunnt e ke Chnoche dahare. Dihr cheut hie gabig mitenang
rede. — We dr nid éppen e Revolution weit azettle ...




Gruber: Nei, das nid grad. — | gange no mit dene Zytigen
ufe. Wenn er sétt cho; i chém sofort. (ab)

Koch: | gah zum Kébu ibere. Wink mer de, we der anger
gangen isch! (ab)
Frau K: Ja. (zu sich) Arme Tufell (Zimmermann ftritt ein.)

Zimmermann: Griessech wohll — Zimmerma isch my
Name; i mécht . ..

Frau K: Aha, dihr weit zum Herr Grueber? Er chunnt jeden
Ougeblick. Der Mantel cheut dr hie ufthénke., — (Sie hilft ihm
aus dem Mantel.) Soolil — Weit dr grad hocke! Da wér de ne
Zytig sider. (Bringt ihm eine Zeitung in einem Halter.)

Zimmermann: Merci, mercil

Frau K: Der Herr Grueber chunnt sofort. (Ab. Zimmermann sicht
in die Zeitung. Gruber kommt nach kurzer Pause.)

Gruber: Ah, saly, Ottil

Zimmermann: Griessti, Karil — Was trybsch de du da
unden i der Alistadt?
Gruber: | wohne da, i ha dr's ja gseit.

Zimmermann: (zégernd) Und — das — gfallt dir da?

Gruber: Es muess mer!
Frau K: (kommt herzu) Nit fir unguet. — Herr Grueber, weit dr
... oder dr Herr Dokfer villicht? ...

Zimmermann: Chan i e heisse Tee ha? — Es isch hit eso
byssig chalt!

Gruber: Iidéam Fall o grad eine!

Frau K: Géarn? (ab)

Zimmermann: Bisch du geng hie gwohnt; i ha gmeint ...
Gruber: Onei...

Zimmermann: Aeben isch es mer gsi. — Dank, sit ere Wu-
che bin i also da. Mi het mi vo Basel dahdre grieft a ds
Institut. {Pause] Und z'Briiggstadt, was mache sie? — Weisch,
sit dass mer furtziglet sy, han i chuum meh Spper vo dert
gseh.

Gruber: So viel i weiss, isch alles bim Alte . ..

Zimmermann: Labt eigetlech dy Vater no, der Wagner-
meischter — und d’Muetter, was macht sie?

Gruber: Der Vater isch gstorbe, churz nah dém dihr furt-
ziglet syt ...

Zimmermann: Eh, das han i gar nie vernoh ...

Gruber: Mir hei halt alli geng e chly Péch. Vor zweu Jahr
isch d’Muetter ungfellig worde. Sie het es Oug verlore .. .

Zimmermann: Was du nid seisch?

Gruber: Sisch wird’s ere wohl nid schlécht gah, usgnoh, dass
i ... (Die Wirtin kommt mit zwei Glasern Tee.)

Frau K: So, ihr Herre!
Beide: Mercil — Danke schén! (Wirtin ab.)

Zimmermann: lJitz aber, wie geit's dir sdlber? — Gall, i
lah di chuum lah rede! — | ha ja geng es guets Muul gha,
hahaha, es syg o éppis wart, sdge viel Lot ...

Gruber: Was soll i sédge?, mir geits wieder besser.
Zimmermann: Jao, hesch de dy Reisestell nimme?
Gruber: O, scho lang nimme!

Zimmermann: Bisch dppen ohni Arbeit?
Gruber: Ja, das no zu allem andere ...
Zimmermann: Ja, geit's dr de nid guef?

Gruber: | ha Dummheite gmacht. — Abah, los, i ha di eiget-
lech woélle frage, ob dcht bi dym Vater nid e Stell z’ha wér.
I machen alls; villicht o als ..

Zimmermann: Eh, was meinsch doch o? Er kennt di ja guet,
er wird scho 6ppis chénne mache. Weisch, bi ihm weiss i nid,
da bin i nid uf em Loufende. Aber er het ja i jedem Egge be-
kannti Gschéftslit, er wird scho 6ppis chénne mache . ..

Gruber: Es het drum e Haagge ... Wenn i grad bi ihm
chonnt afah, bis i wieder e chly drine wér ...

Zimmermann: Wie meinsch das?

Gruber: | bi drum ... | bi aben am 15. vom Schlossbérg
umechol

Zimmermann: Ja, hesch de dert gschaffet?

Gruber: Ja scho chly, im Biro, — Staatsstell — drei Monet
han i gha!

Zimmermann: (erstaunt) Du — du? — (breit) Ja, isch das
muglech?

Gruber: Ja, es isch miglech. — So, jitz bisch dénk pressiert

und muesch wyters!

Zimmermann:Aber Kari! — Was dénksch o? So wien i
di kenne, wird gar nit eso Schlimms passiert sy.

Gruber: Wie me's nimmt ...

Zimmermann: Erzell mer's bifte. — Oder darf me’s nid
wisse?

Gruber: He wohl, du geisch ja nid dermit gah husiere. Da
bin i doch ... i muess der no sage, dass wo der Vater gstor-
ben isch, sozsdge nit meh da gsi isch. Wenn er nid zu Gun-
schte vo der Muetter en Art vo Pensionsversicherig ab-
gschlosse hatt, so war sie ohni 6ppis da.

Zimmermann: Viel Gberchunnt sie allwag glych nid?

Gruber: Aebe nid. De Uberchunnt sie no oppis vo der AHYV.
— Wenn sie nid e bescheideni Frou wér ... und de han i
halt ghulfe, so guet dass es gangen isch. —

Zimmermann: Aber warum hesch du de ds Gschéft vom
Vater nid wytergtiehrt?

Gruber: Es isch nit meh gloffe. Der Vater isch am Alte ghan-
get u het si nid wellen umstelle. Hatt da z'réchier Zyt e
Carrosserie ygrichtet . ..

Zimmermann: Aber e Wagner het doch o hit geng no
Arbeit, wenn er tiechtig isch. Und grad uf em Land ...

Gruber: Der Bruet het mer nie gfalle. Drum han | dem
Gschaft nit dernah gfragt, und es isch mer glych gsi, won es
verchouft worden isch. | ha ne Biroschnallbleichi diregmacht,
u ha geng vonere Stell als Reisende froumet.

Zimmermann: Mhm ..

Gruber: Fir ehrlech z'sy: es isch die einzigi Miglechkeit gsi,
fir zumenen Auto z'cho; drum han i imenen Ustiurgschaft

e Veriraterstell agnoh. — | ha gmeint, was i heig, wo die
mer es Outo zur Verfiegung gstellt hei. Fir d'Reparature
han i salber miessen ufcho und fir nes gwissses Quantum
vo Benzin o. Aber han i denn gwissst, dass der Wage vor-
har em Alte ghért het, und dass i ne ha Ubercho, woner
gnau gwisst het, dass de 6ppe nach 1000 Kilometer neuji
Cholben yne miesse? Chéschte: 700 Franke rund! Abzahlen
am Zahltag, 50 Frankli wys.

Zimmermann: Eh, wie gmein! Hesch di de nid gwehri?

Gruber: Was han i denn vomenen Outo verstande? Fixum
han i e kes gha, nume Provisione; die wére récht gsi, da isch
nit z'sage. Het aber zum Byspiel e Chund nid chénne fertig
zahle — gdll es het sélten dpper bar zahlt — so het d'Firma
d'Restanz em Vertréter abzoge, und dé het de chénnen em
Gdald nachespringe.

Zimmermann: Das isch kes kaufmé&nnisches Gebare meh ...

Gruber: Was woschl — Me sétt ja nid ohni Fixum schaffe!
Aber me macht’s glych. | ha halt o gmeint, es syg wahr, dass
men im Umeluegen en Huuffe Gald chénn verdiene. — —
Abah, i mah gar nit meh erzellel — Mdangisch han i am
Aend vom Monet no 200 Franke uszahlt Gbercho ... Item.
Wo d’Muetter ds Oug verlore het, het das rund 800 Franke
for e Dokter und ds Spital koschtet. Du weisch ja wie d’
Muetter eini isch: E Tochter vomene hableche Pur. Sie het
viel Schwérs gha, het nie gjammeret und héatt sech nie lah
halfe voneren andere Syte. Alles geng grad z'zahle, das
ghort mit zu ihrne Grundsatz. Aber die Réachnige fir ihren
Unfall het sie nid chénne zahle, und das het eren alli Rueh
gnoh. Was han i anders wéllen als die Sach Gbern&h?

Zimmermann: Das isch schén gsi vo der ..

Gruber: Ja, aber wenn d’Muetter wisst, wien i die zahlt ha!
Scho het me mi vo allne Syte plaget und mit Befrybunge
dréiht. Da han i einisch guet gschaffet, es isch uf e Winter
gange. | ha usgrachnet gha, dass i éppe 900 Franken a
Provisionen und Galder sétt Gbercho, wo no hei séllen ygah.
Du het mer e Chund no 550 Franke zahlt, das isch i dém
Monet am 18. gsi. | ha dankt, mit dam Gald wall i jitz afe die
Plaggeischter zahle ...

Zimmermann: Das hattisch nid dérfe ...

Gruber: Ha's wohl gwisst. Am Leischte han is de wolle
zahle bim Zahltag. Richtig het me mer so ne Schuld vomene
Chund abzoge. 200 Franke han i Ubercho und 50 abzoge
fur die Autorachnig, macht 150, d'Pension no nid zahlt!
Jitz réchnen us!

Zimmermann: | muess nume stuune ...

Gruber: D& Chund, wo mer die 550 Franke zahlt het, isch vo
der Firma bereits betriebe gsi, ohni dass i &ppis dervo
gwissst ha, und ar het mer’s o nid gseit, won er zahlt het.
Nachhér het er Réchtsvorschlag gmacht; die ganzi Gschicht
isch uscho. Im Gschaft het me aber lang nit gseit, sisch
hatt i doch grad alles i d’Ornig bracht ...

Zimmermann: Het di de dy Patron nid i Schutz gnoh?

Gruber: Channsch danke — Underschlagung isch es gsi, was
wosch, und das muess gstraft wérde, trofz allem wo mi der-
zue tribe het! Der Richter het no gly einisch gmerkt, mit wam
dass er’s z'tie het. | ha dmel e schéne Schibel vo der Ou-
toreparatur umenibercho ...

Zimmermann: Jla, aber hesch de nid gseit, was mit dém
Gald gmacht hesch?

Gruber: Nei, das isch niemer dppis agange. Dénk, wenn's
d’Muetter erfahre hatti. Bedingt erlasse het’s ja einewdg
gah.

Zimmermann: (nach einer Pause) Ja, und du?

Gruber: | ha doch my Stell o nimme chénne bhalte. | ha
wollen e Birostell angh. Aber wér nimmt e Reisenden i nes
Biiro? — Also wyter uf der Reis blybe. Ei Rummelartikel nach
em andere han i veriribe. Du hei mi einisch es paar soge-

nannti Kollege mit emenen Autodiebstahl ynegritte. — | bi
eifach dr L8l gsi und es het mi gha! Mit gegangen — mit-
gefangen — mitgehangen — vorbestraft — Schlossbérg —
voilal

Zimmermann: Tz tz, tz, wie het de das o chénne cho?

Gruber: (bitter) E dumme Sireich, wenn den eso wotsch. Aber
Usi Gsetz entschuldigen e Streich nid. Da git's numen e Tat-
bestand. — Eh, da ftriffen i einisch imene Dancing gdge de

Dreien am Morgen e Kuppelen a, won i kennt ha. Drei Type
mit zweune Meitli; alli sy e chly g'chéppelet gsi, und die
frage mi, ob i se wett heifiehre, sie chonnen oder wollen i
dém Zuestand nid fahre. Der eint git mer e Schlissel und i
ha die Korona der Reihe nah hei ta. Underwégs hei sie gseit,
das syg de nes gstohles Auto. | ha mitglachet Gber da Witz,
— | ha's doch muessen als Witz uffasse. — Du seit mer der
René, dé wo mer der Schlissel gah het, i chéonn der Wage
scho ha, wenn i éppe hei woll. Er bruuch ne vor em néch-
schten Abe nid. | s6ll ne de nume wieder a d'Bundesgass
stelle.

Zimmermann: Aber hesch di de nid Uberzigt, dass das
Auto wirklech dém sys gsi isch?

Gruber: Aebe han i nidl — | ha agnoh, das syg scho i der
Ornig. | bi losgfahren am Morge frieh. Won i heifahre,
muess i z'Bimpliz no Bénzin tanke — und dert het mi d’

Polizei gfasset. Aha, vorbestraft het's du gheisse. Vor Gricht
hei die andere geng und geng wieder bhouptet, sie heige
mer ditlech gseit, dd Wage syg gstohle. Das het ja gstimmt,
und i bi mitghanget. Wége der Chalberei han i du uf e
Schlossbérg doérfe gah brummle.

Zimmermann: Der Unglicksrabe, im wahre Sinn vom

Wort ...

Gruber: Und jitz chasch mer sdgen i syg e Lump, e miese
Karli, was de wosch ... Fior mi wirsch du bi dym Vater
chuum wollen es Wort ylege ... Aber i wett jitz ganz é&rnscht
wieder vornen afah ...

Zimmermann: Hesch gmerkt, dass de bi allem geng der
Dumm gsi bisch?
Gruber: Ja, das han i. — D’Muetter het’s fasch nid chdénne
gloube, Cho bsuechen isch sie mi nie uf e Schlossbarg.
Zimmermann: Weisch, sie het dr's drum nid no wbélle
schwarer mache,

Gruber: Es isch miglech ...

Zimmermann: Los, i mache dr e Vorschlag: | lade di zum
Mittagdssen y! Chunnsch? — Und morn reden i grad mit em

Papa. Mir ségen ihm grad wien es isch; es isch besser, als
wenn er’s de siUsch sott verndh.

Gruber: (nach einer Pause) Was dénksch jitz vo mer?

Zimmermann: Kari, chumm, mir gange! — Eis no: | ver-
biete dr dirdki, vom Schlossbarg z'rede, verstande! — So
chumm jitz ...

(Die Beiden erheben sich. Gruber zieht seinen Mantel an.)

Gruber: (ruft nach hinten) Frou Koch! (In dem Moment kommt
auch Koch wieder.)

Koch: | stére doch nid 6ppe?

Gruber: Nenei, mir gange jitz grad ...
(Frau Koch erscheint. Zimmermann winkt ihr zum Zahlen. Dann
hilft ihm Frau Koch in den Mantel. Wéhrend dieses stummen
Spiels:)

Gruber: Herr Koch, i chume de hit nid zum z'Mittag, der Herr
Dokter het mi yglade ... (wendet sich zum Gehen)

Koch: Ja. — Eh, loset no! ...

Zimmermann: | gangen afel — Adieul (ab)

Gruber: | chume sofort, Ottil

Koch: Mir machen all Jahr am heiligen Aben es Fescht. My
Wylieferant het es paar Flasche gstiftet. De git's de no nes
réichts z’Nacht, und tanze cheut dr o. — Wenn dr e Schaiz
heit, so bringet ne mit. Ds Wirischaftli tle mer zve. — Gallet,
dihr chémet o? — Alls frei, vo mir spandiert!

Gruber: | danken ech. Aber es tuet mer leid, dass i nech
absaége muess, aber i chénnt nid eso Wiehnachte fyrel —
Heit not fir unguet! ... (Steht unschliissig da und entfernt sich

pldtzlich. Im Abgehen) Adieu mitenand!
K och: (kopfschiittelnd) O, o!
Frau K: Was het er achi?

Vorhang

3. Bild

(Weihnachtsfeier im Hause Nérgliger. Durch eine antike Kommode,
netfe Sessel, einen kleinen Tisch mit Paketen und ein Tannen-
baumechen mit brennenden Kerzen kann dieses Interieur angedeu-
tet werden. Wenn auf der Vorbiihne geniigend Platz vorhanden,
steht rechts oder links ein kleines Tischchen mit einem Telefon,
das mit einem Scheinwerfer beleuchtet werden kann. Der kleine
Tisch kann auch seitlich der Bithne auf einem kleinen Podium auf-
gestellf werden, sofern dieses iiber eine Treppe erreicht werden
kann., —

In der Mitte des Raumes sifzen die drei jungen Musikanten. Ein
wenig im Hintergrund hat die Grossmutter Platz genommen. Die
Mutter sitzt ebenfalls. Der Vafer raucht stehend eine dicke Zi-
garre. Auf der Kommode stehen zwei gerahmte Frauenbilder. Mit
dem Aufgehen des Vorhanges streichen die Musikanten lediglich
den ausgehaltenen Schlusston. Kénnen die Darsteller aber spielen,
dann hért man beim Aufgehen des Vorhanges die letzten Takte
eines Satzes. In dieser Zeit geht der Vater nervés hin und her und
inspiziert den Tannenbaum.)

Grossmutter: So, das heit dr schén gspielt — vo wam isch
das?

Elsbeth: Vom Schubert ...

Vafer: Wenn sie alles eso guet chénnte wie sportlen und
Musig mache . .. Aber mit dém het me nid glabt . ..

Gustav: Oemel der Schubert het dervo chénne ldbe ...

Elsbeth: Das heisst, er het nume fir sy Musig glabt ...

Vater: Aber wie!l — Er wird dank im Griechisch o ne Dreier
ha gha wie der Mani .

Hermann: (verbitterf) Das muess i allwég no lang ghére!
Mutter: Papa, mir fyre Wiehnachte, je t'en prie! — —

Vater: Und belohne d'Fulheit vo isne Chinder mit schone
Gschénk ... Sport und Musig . ..

Grossmutter: Wei mer nid es Lied singe? ...

